
16 GLINDESDI, ILS 8 DA MATG 2000 A FIN Z

Situaziun generala: Ina pressiun
bassa procura per aura variabla.

Oz: Mo per part sulegl e vers
saira singuls urizis. Temperaturas
enfin 21 grads, la notg en-
turn 11 grads. Cunfin
da nulla grads sin
3000 meters. En las
muntognas vent
moderà fin ferm dal
sid. Sid da las Alps:
Variabel, per part ferm surtratg
ed urizis.

Prognosas: Mardi e mesemna
ualti sulegliv e cauld. Envers sera
mintgamai singuls, per part
ferms urizis. Sid: Per part sulegliv
ed inquals uradis.

■ L’AURA DAD OZ

Pulit chaud cun urizis

■ (lq) 35 recruts da la guardia
svizra dal Vatican èn dacurt
vegnids saramentads dal papa
Johannes Paul II. Tranter  els sa

rechattan 21 gardists da la
Svizra tudestga, dudesch da la
Svizra dal vest, in Tessinais e
tranter auter il guardian ru-

mantsch Franz Klaiss da Ru-
schein che ha fatg sco sulet gar-
dist l’engirament a la bandiera
en lingua rumantscha. 

Sursilvan tar la guardia svizra a Roma

(ap) Suenter trais decennis da
terror e violenza datti puspè
speranza da pasch en l’Irlandia
dal nord. L’organisaziun clan-
destina catolica IRA ha pre-
schentà la fin d’emna in plan
cumplessiv per la discharmada. Il
manader da la partida Sinn Fein
dastrusch a l’organisaziun clan-
destina, Gerry Adams, ha discurrì
d’ina decisiun zunt emoziunala e
dolorusa per vita e mort. Tenor il

president dals Stadis Unis, Bill
Clinton, è quai stà in pass cura-
schus e veritabel e tenor David
Trimble, il president da la partida
protestanta Ulster Unionists para
l’offerta da pussibilitar in nov cu-
menzament. Ils schefs da la re-
genza da l’Ingalterra e da l’Irlan-
dia, Tony Blair e Bertie Ahern,
considereschan d’activar la re-
genza da provinza da l’Irlandia
dal nord pels 22 matg 2000.

L’IRA vul dar giu las armas – 
datti prest pasch en Irlanda?

En l’Irlanda dal nord datti puspè in avanzament da pasch. KEYSTONE

KEYSTONE

LQSeite 16blackcyanmagentayellow 1 2 3 4 5 10 20 30 40 50 60 70 80 90 95 96 97 98 99 100

■ (ap) In mais e mez suenter sia
elecziun sco president da la
Russia è Wladimir Putin vegnì
saramentà dumengia passada. A
la ceremonia en l’anteriura sala
da tron en il Kreml a Moscau
han fatg part tschients da giasts
envidads. In di avant sia sara-
mentaziun aveva Putin annun-
zià da proteger e da risguardar

ils dretgs e las libertads dal pie-
vel russ e da strenscher la lavur
da la regenza. Tenor ina com-
municaziun da l’agentura da
novitads russa Itar-Tass duai
surtut la lavur da l’administra-
ziun presidiala vegnir megliera-
da ed era ils problems tar l’exe-
cuziun da dretgs e leschas duain
vegnir surmuntads. Suenter sia

saramentaziun vul Putin com-
munitgar il midament dal cus-
segl dals ministers. Sco nov pre-
sident dals ministers ha Putin
elegì ier l’expert d’economia
Michail Kasjanow. Wladimir
Putin, successur da Boris Jelzin,
aveva guadagnà ils 26 mars
2000 la tscherna presidiala già a
l’emprim scrutini.

Edith Strub, il mainadiscussiun Andrea Masüger, Hanspeter Danuser e Peter Aliesch (da sanester) a chaschun
da la discussiun da podi. FOTO J. MENOLFI

